
. Erakusketa Baztertuak:

Hona hemen "Baztertuak” izeneko erakusketa. Ekimen horren bidez, El
Salvadorreko adineko emakume gehienen bizi-baldintzak ikusarazi nahi
ditugu. |zan ere, haien izena, aurpegia eta istoricak eman nahi ditugu
ezagutzera eta, aldi berean, dagozkien eskubideak eta bizitza duina
aldarrikatu. Era berean, herritarrak mobilizatu eta haiengan kontzientzia
kritikoa eragin nahi dugu Erdialdeko Amerikan adineko askok pairatzen
duten pobreziaz eta gizarte bazterketaz.

Proposamen honen bidez, pertsona horiek bizi duten errealitatea hurbildu
nahi dugu ikasleengana. Horretarako, hemen, hezkuntza-baliabide gisa
erabiltzen da "Baztertuak" erakusketa eta, bertan, El Salvadorreko
emakume adinekoen argazki batzuk daude ikusgai, guztiak ere testu banak
lagundurik, emakume horien istorio pertsonala laburtzeko eta bestelako
bizimoduak erakusteko. Proposamen honen bidez, halaber, erakutsi nahi
dugu zeinen parte-hartze eraginkor eta garrantzitsua duten pertsona horiek
beren eskubideen aldeko borrokan.

El Salvadorreko adinekoen egoera ezberdinak erakusten dituzten
argazki, lekukotasun eta informazioek ikerlan bat dute cinarri, 2016 eta
2017 artean egindakoa. Urte haletan, izan ere, egileak adinekoen
berrogeita hamar etxe bainc gehiago bisitatu zituen, Tecoluca (San
Vicente) udalerrike 15 landa-komunitatetan, Lempa ibaiaren behealdeko
eskualdean. Argazkiak bost arlotan daude banatuta, eta arlo bakoitza
oinarrizke behar bati dagokio: diru-sarrerak, osasuna, etxebizitza,
hezkuntza eta generca.

Helburu Orokorrak

b Giza Garapen Jasangarriarekin eta Justizia Sozialarekin
konprometitutako herritartasun globala sustatzea.

» El Salvadorreko adineko pertsonen egoera ezaguizea.

» Argazki moten arteko xedea bereiztea; komertziala, prentsa,
dokumentala eta zientifikoa.

¥ Argazkigintzaren funtzio soziala ezagutzea eta gizakizk arlo horretan
dituen eskubideak baloratzea.

¥ Talde elkarrizketarako nahiz komunikaziorako trebetasunak garatzea.

» lrudiek islatzen duten gizarte eta kultur aniztasunaz hausnartzea eta
huraxe baloratzea.




» Argazkigintzaren hizkuntza eta elementuak ezagutzea.

» Argazkien bidez emozioak eta enpatiarako gaitasuna lantzea.

» Ohiko irakurgaiez bestelako eta zeharkako irakurgaiekiko interesa eta
zaletasuna sustatzea.

Argazki erakusketa leku honetan edo hartan jar daiteke, eskolen edo
ikastetxeen ezaugarrien arabera. Horrela, ikasleek era librean ikusiko
dituzte El Salvadorreko adinekoen argazkiak; dena den, era berean,
kasgela edo talde bakoitzak bisitaldi zehatzak antolatzeko aukera dauka,
erreferentziazko ikaslearekin batera, eta bisitaldia egin eta gero, ondoren
proposatuko dizkizuegun jarduera batzuk egiteko parada izango duzue.

Jarduera horiek zeharkakotasunez jorratu daitezke edo, bestela,
irakasgai zehatz baten baitan, hala nola Geografian, Erlijioan, Hizkuntzan,
Filosofian... (adibidez: Geografian, El Salvador non kokatua dagoen landu
daiteke, bai eta bertako balioak, ohiturak, kultura, etab. ere.).

Adinak

Erakusketa pentsatua dago edozein ikaslek ulertu dezan eta, horretan
ocinarriturik, edukizk landu ditzan. Hemen proposatzen diren jardueretan,
hala ere, zehazturik dago zer adinentzat den jarduera bakoitza.

Molanahl ere, garrantzitsua izango da lehenik eta behin herrialdea
kokatzea eta hari buruzko datu batzuk ematea:

MNon dago El Salvador?

El Salvador herrialge bat do eta Erdialdeko Amerikan kokaotua dago (hou da,
Hego Amerikaren eta Estotu Batuen artean). Ameriko osoko herrialderik
txikienetako bat da eta, azaleran, gure Autonomia Erkidegoa (Nafarroa) baino
bi aldiz handiagoa da gutxi gorabehera. Sei miliol eto erdi biztanle inguru ditu
eta, herrialde teiki-txikio bada ere, Hego Amerika guztiko biztanleria-tasarik
handiena du. Horrek esan nahi du, herrialde txikio izanik ere, pertsona asko
hizi direla herrialdeak ematen dituen baliabideen bitartez. El Salvadorrek klimo
tropikala du, eta gizon-emakumeak, batez ere, lurreko baliabideetatik bizi dira.
Baina biztanleria erdia gutxi gorabehera pobrezian bizi da.



Sarrera

Proiektuaren xede nagusia El Salvadorreko adinekoen bizi-baldintzak
ikusarazi eta hobetzea da Giza Eskubideen ikuspegitik. Horrels,
hezkuntza-proposamen honen bidez, xede horl lortzen lagundu nahi dugu,

proiektuaren edukiak haur eta gazteentzako egokituz.

Horretarako, hasteko eta bat, komeniko da galdera irekiak egitea,
ikasleak lkaskuntza-prozesurantz bideratzeko, betiere ikasleen interes eta
beharretatik abiatuta.

Erakusketaren bidez, bizi dugunaz bestelako errealitatea erakutsi nahi
dugu, bai eta horrek berarekin dakarren guztia ere, hau da, bestelako
bizimoduak, kultur dibertsitatea, etab. Kentua ez da pertsona horiek soilik
beren pobreziazko egoerarekin lotzea, baizik eta beren testuinguru
zabalarekin ere bai.

Ondoren azalizen diren argazki eta istorio guztiak egiazkoak dira.
Horrenbestez, jarduerak enpatiaz eta zabaltasunez lantzera gonbidatzen
zaituztegu; horretarako, ikasleak aurrez prestatu beharko ditugu haiengan
jarrera hori erdiesteko,

Kilometroak ez zaizkigu eragozpen pertsonengana hurbiltzeko

Itxiera eta azken ebaluazioa

Garrantzitsua da ikasleen esperientzia jasotrea eta ikaskuntza-
esperientzian zer-nolako erreakzioak sortuz joan diren ikustea. Aldi berean,
funtsezkoa da irakasleek proposamenari buruzko ebaluazioa egitea,
irakaskuntza-ikaskuntza prozesua aurrerantzean eginge diren horrelake
jarduera eta proiektuetan hobetzeko.

1. Ba al dago ezberdintasunik ikasleek adinekoez duten ikuskeran,

ikaskuntza-esperientzia praktiko batean parte hartu baino lehen eta
ondoren?

2. Nola elkarreragiten dute ikasleek adinekoekin diziplina sozialaren
berezko tekniken ariketan; adibidez, elkarrizketak egitean?




3. Zerinplikazio dituzte bukaeran ikaskuntza-esperientziek El
Salvadorreko adinekoekiko?

4, Zer-nolako pertzepzio soziala dute ikasleek zahartzeaz eta erretiroaz?

5 Gozatu al dute ikasleek esperientziarekin?

Abian jartzea

Talde edo ikasgela bakoitzak erakargarrien zaizkion jarduerak egiteko
aukera izango du; beraz, irakasleek talde bakoitzarentzat egokien jotzen
dituen jarduerak aukeratuko ditu.

Horrela, "1. Jarduera: Bisitaldi gidatua" ondoren azaltzen diren beste
jarduera osagarri batzuekin uztartzea gomendatzen dizuegu. Horrela,
eraginkortasun handiagoa lortuke da ikasleen irakaskuntza-ilkaskuntza
prozesuan, izaera ludikoko eta hezigarriko jarduera askotarikoen bidez.

Mahitaezkoa da ikasleei esperientzia gozagarri izatea, ez baita egiazko
ikaskuntzarik izango, ez badugu lortzen Ikasleak ikaskuntza horretan
engalazea.



'1. Jarduera Sisitaldi gidatua

Jardueraren iraupena: 30 minutu.
Adinak: Lehen eta Bigarren Hezkuntza,

Helburu nagusia: El salvadorreko adinekoen egoera ikasleengana
hurbildu eta ezagutzea, eta argazki moten arteke xedea bereiztea;
komertziala, prentsa, dokumentala eta zientifikoa.

Materiala:

» Formatu zurrunean inprimatutako argazkiak.
b lkasleentzako galderen gidoia.

Garapena:

Erakusketa interesgarria sortuko dugu ikastetxeko pasabidean El
Salvadorreko adinekoak egiazki nola bizi diren, nola antolatu diren eta
beren eskubideen alde buru-belarri nola ari diren borrokatzen erakusten
duten argazkien bidez.

Badugu zer hausnartu handia eta zer ikasi
handia emakume horiengandik.

Esperientzia honetan, irakasleak gida lana egingo du. Argazki bakoitzari
eskainiko zaio denbora, Hemen hainbat galdera proposatzen dira:

Zuen ustez, zer ari da pentsatzen?

Ba al dakizue zenbat urte izan ditzakeen?

Zuen ustez, zer irudikatzen du argozkiak?

Nork esango digu non dagoen El Salvador?

Zer kolore dira nagusi argazkietan?

Zer transmititzen dizue pertsona horien aurpegiak?

Zein da emakumeek egiten duten lanik ohikoena?

Aitortua al dago lan gisa etxeko lana?

Irudi horiek Irufiean dagoen egoeraren adierazgarriok dira?




» Gizonen eskubide berdinak dituzte?

v Nolakog do emakumeen egoera El Salvadorren?
» Zuen ustez, zer sextoretan lan egiten dute pertsonek? Lehenean,
bigarrenean edo hirugarrenean?

Era berean, ikasleek berek beren galderakx egin ditzakete; izan ere, goldera
batzux bururatzen ahol zoizkie eta denen artean iruzkindu doitezke.




.z. Jarduera Aurkituak

Jardueraren iraupena: 45 minutu.

Adinak: Lehen eta Bigarren Hezkuntza (Lehen Hezkuntzarako
egokitzapena: ikasleei ikusizko pista gehiago eskaintzea argazki zuzena
asmatzen laguntzeko).

Helburu nagusia: El Salvadorren pobrezian eta gizarte
bazterketan bizi diren adinekoen errealitatea ezagutzea.

Materiala:
» Erakusketako argazkiak formatu txikian talde bakoitzarentzat
» Argazkietako pertsonen istoricen testuak irakasleentzat.

» Gomendagarria da ikasgelako proiektagailua erabiltzea; horrela,
ikasleek argazkiak hobeki ikusiko dituzte,

Garapena:

Formatu txikiko argazki erakusketa ikasgelara eramango dugu, argazkiak
ikasgelan ausaz banatuta. lkasle guztiek ikusteko moduko toki batean
jarriko ditugy; arbelean, adibidez. Lehenik, 5-10 minutu emango dizkiegu,
ikasleek erakusketa beren kasa ikusteko, xehetasunei erreparatzeko eta
argazki bakoitzari buruzke beren irudipena sortzeko, betiere aurrez
inolako datwurik eman gabe. Jarduera honetarako, gomendagarria da
bisitaldi gidatua ez egitea, lehenbiziko jarduera ez egitea, alegia.

Oraingoan, ikaslesek talde txikietan lan egingo dute. Irakasleak
arduratuko dira ikasgela bakoitzeko ikasleak azpitaldeetan antolatzen.
Ondoren, irakasleak banan-banan irakurriko du argazki bakoitzari
dagokion istorioa. lkasleek, talde txikietan banaturik, istorio bakoitza bere
argazkiarekin lotu beharke dute. Beraz, taldean hitz egin, galdetu eta
eztabaidatu beharko dute, harik eta erantzun bateratua ematen duten
arte.

Talde bakoitzak bere erantzuna idatzi eta gero, testu horri dagokion
argazkl zuzena zein den nabarmenduko dugu. Talde handian, ikasleek
ematen dituzten erantzun askotarikoak baloratu eta argazki bakoitzean zer
izan zaien deigarri izango dugu mintzagai.




Jarduerari talde bukaera emango zaio, eta ikasleek adierazi beharko
dute argazkietakoe zerk hunkitu dituen. Talde handian, erakusketa
barnebiltzen duen esaldi bat landuko dugu, esaldi positibo eta onuragarri
bat, hain zuzen ere,




'3. Jarduera lzenburuak garrantzitsuak dira

Jardueraren iraupena: 30 minutu.

Adinak: Lehen eta Bigarren Hezkuntza.

Helburu nagusia: Argazkiaren funtzio soziala ezagutzea, gizakiak
arlo horretan dituen eskubideak baloratzea, eta irudiek islatzen
dituzten askotariko ikuspuntuez hausnartzea eta huraxe baloratzea.

Materiala:
» Erakusketako argazkiak formatu txikian talde bakoitzarentzat
» Argazkietako pertsonen Istoricen testuak irakasleentzat.
» Gomendagarria da ikasgelako proiektagailua erabiltzea; horrela,
ikasleek argazkiak hobeki ikusiko dituzte,

Gara pena.

Talde handian, argazkiak era librean ikusiko ditugu zenbait minutuz. Behin
argazkiak ikusitakoan, lan talde txikitan banaturik, ikasleek beren artean hitz
egin eta izenburu egoki bat eman beharko diote denen artean argazki
bakoitzari. Aurretik, izenburua nola eman daitekeen azalduko dugu,
pertsona bera, testuingurua, ekintza edota paisaia aipatuz. Era berean,
argazkiarekin zerikusia ez duen izenburu abstraktu bat izan daiteke, baina
argazkiaren bidez esan nahi duguna adieraziko duena. lkasleei aholku bat
emango diegu: izan dadila adineko emakumeen egoera era holistikoan eta
eraikigarrian baloratuko duen izenburua,

Argazki bakoitzeko pertsonen istoriocak irakurriko dira banan-banan
ozenkl. Istorio bat irakurri ondoren, ikasleen arteko hizketaldia etorriko da,
argazki bakoitzari izenburu bat emateko, arestian esan dugun bezala.
Horrela arituke gara, harik eta argazki guztiak bukatu arte, eta ikasle
guztiei emango diegu bere iritzia emateko tartea.

Behin izenburuak aukeratutakoan, talde handian bateratuko ditugu.
Horrela, ikasleen iritzi aniztasuna baloratuko dugu, bai eta irudiek islatzen
dituzten ikuspuntu guztiak ere.

.4. Jarduera Argazkiek sentitzen dute

Jardueraren iraupena: 30 minutu.
Adinak: Lehen eta Bigarren Hezkuntza,

Helburu nagusia: emozioak eta enpatia-nozioak argazkien bidez
lantzea.

Materiala:

» Erakusketako argazkiak formatu txikian talde bakoitzarentzat

b Argazkietako lekukotasunen testuak irakasleentzat.

¥ Gomendagarria da ikasgelako proiektagailua erabiltzea;

horrela, ikasleek argazkiak hobeki ikusiko dituzte.

» Emotikono txartelak (era askotakoak sartuko ditugu; ez bakarrik
pinarrizko emozioei dagozkien emotikonoak, erantzunak sortzaileagoak
izan daitezen).

Garapena:

Emozicekin lotzen gaituzten heinean daukate irudiek indarra. lzan ere,
ikuste hutsarekin eramaten gaituzte irudi batzuek denboran zehar; beste
batzuek, ordea, ez digute ezertxo ere eragiten. lrudien bidez, egiazko edo
fikziozko istoricak konta ditzakegu. Beraz, argazkien bitartez sortzen diren
emozioak eta sentimenduak landuko ditugu.

Era berean, El Salvadorreko pertscnen aurpegiak eta haiei darizkien
sentsazioak landuko ditugu, eta landu halaber, haietan erahilitako kolore-
gama guztiak, bal eta argazkiak era eraikigarrian lkusteko modua ere.

Parte-hartzaile bakoitzak emozio edo sentimendu bat lotu beharko du
argazki bakoitzarekin. Horretarako, hainbat emotikono erabiliko dira, eta
emotikonoak ikasleei eman beharko zaizkie. lkasle bakoitzak, beraz,
emotikono bat jarri beharko du erakusketako argazki bakoitzean,
argazkiak eragin dion sentimenduari dagokiona, hain zuzen ere.




Behin emotikono guztiak jarritakoan, taldeka azken emaitza baloratuko da,
eta ikaslesk argazkiak sentitu eta ikusteko era ezberdinak adieraziko
dituzte.

Ez dago emotikono zuzenik edo egokirik argazki bakoitzarentzat; hau da,
erantzunek irekiak eta pertsonalak izan behar dute, sentitzea baita gehien
batzen gaituen giza kondizioa, eta aldi berean, paregabeak egiten gaitu.

5. Jarduera Egunerokotasunaren artea

Jardueraren iraupena: 45 minutu,
Adinak: Lehen eta Bigarren Hezkuntza.

Helburu nagusia:k| salvadorreko adierazpen artistiko bereizgarriak
ezagutu eta alntzat hartzea, bai eta arte horren berezko ezaugarriak ezagutzea
ere.

Materiala:

» Erakusketako argazkiak formatu txikian talde bakoitzarentzat
» Gomendagarria da ikasgelako proiektagailua erabiltzea;
horrela, ikasleek argazkiak hobeki ikusiko dituzte.
» Folio zuriak, marrazteko eta margotzeko materiala (errotulagailuak,
koloretako arkatzak, argizariak...).

Garapena:
» Zer da Naif artea?

Naif izenak "xaloa” esan nohi du frantsesez eta honako ezaugarri hauek
dituen arte (ldoari esaten zaio: artisten xalotasuna, espontaneotasuna
eta outodidaktismoa, kolore distiratsuak eta kontrastatuak, ela
perspektibaren  interpretazio librea edota, are gehiago, baito
perspektibarik eza ere. Arte hori asko lantzen da Hegoamerika guztion.

Bi modu daoude Naif Artea egiteko, lehena dao haourrak ginenean
marrazteko erabiltzen genuen modug imitatzea eta, bigarrena, berriz,
pintura-teknikak ez ezagutzearen ondorioa da, irudi ekoiztuak errealismo
osoz irudikatzeko aukera ematen baitute. Noif ortista asko autodidaktok
ziren eta beren lanetan kolore distiratsu eta lavetako paletak erabiltzen
zituzten. Gainera, bestelako berezitasunaok zituzten, hala nola kontraste
egokirik eza eta eraikuntza zuzenik eza, hala bolumenean nola
perspektiban, bai eta kolore biziak ere.

lkasle bakoitzak gehien gustatu eta zirrararik handiena eragin dion
argazkiaren aurrean jarri, hartan inspiratu eta bere artelana egingo du
askatasunez. El Salvadorreko emakumeei eskainitake ekimena denez,
sortzen dituzten lanen protagonista emakumeak berak izan daitezen
salatuko gara.




Hasi baino lehen, cinarrizko oharrak emango zaizkie marrazkiaren eta
pinturaren gainean, lana Naif estiloan egiten saia daitezen. Horretarako,
teknika hori eta haren historia zertan dautzan azalduko diegu. Gure
ikasleei El Salvadorreko jendearen kultura azalduko diegu pixka bat; izan
ere, arte molde hori jende askoren zaletasuna da denbora librean.

lkasleek egiten dituzten marrazkiak ikastetieko pasabide batean jar
litezke edota ikasgelan bertan. Horrela, hurbilago eta egunero izango dugu
gogoan ekimen hau. Halaber, lanari izenburu bat emango diote;
horretarako, nola egin dezaketen azalduko diegu, eta azaldu, halaber,
izenburuak, zenbaitetan, ez diola zertan erreparatu berez lanari, baizik eta
egileak irudikatu nahi duenari.

Adibidea:

6. Jarduera Nire erdia

Jardueraren iraupena: 30 minutu.

Adinak: Lehen eta Bigarren Hezkuntza (Lehen Hezkuntzan ez dugu
simetria hainbestean kentuan hartuko).

Helburu I'IEQI.ISiE: Argazkigintzaren hizkuntza eta elementuak
ezagutzea, eta era berean, arte sormena eta adierazpen grafikoa
garatzea.

Materiala:
» Folio zuriak, marrazteko eta margotzeko materiala (errotulagailuak,
kaloretako arkatzak, argizariak...).
¥ Argazkien erdien txantiloiak (bai eskuinetik, bai ezkerretik, ikasleak
ezkerrak izanez gero).

Garapena:

lkasle bakoitzari erakusketako argazki inprimatu baten erdia eskainiko
diogu ausaz. lkasle bakoitzak argazkiaren beste zatia marraztu eta garatu
beharko du, bere irudimena eta sormena erahiliz.

Lehenik, Ikasleei simetriaren berezko alderdiak eta kontu teknikoak
azalduko dizkiegu:

Irudi bat simetrikoa da, forma bertikalean bi zatitan banatzen dugunean biak
berdin-berdinak direnean, ispilu batekin ikusiko bagenitu bezala. Bada, fitxa
houetatik abigtuta, non marrazki erdia bokarrik ogertzen den, beste zati
simetrikog marrazten ikasiko dugu, eta irudikatuko dugu nolakoa izango
litzatekeen marrazki osoa, erdiko ardatzetik abiotuta.

Azalduko dugu bi marrozkiak bereizten dituen lerroa simetrig-ardatza dela.
Irudi sinpleagoel buruzko adibide batzuk erakutsiko ditugu (zuhaitz-hosto bat,
bihotz bat, triangelu oldeberdin bat, gezi bat, etab.). Orriaren ezkerraldean
dagoen marrazki batetik abiatuko gaora; ikaslea ezkerra bada, berriz,
eskuinaldean dagoen marrazkitik. Errotulagailuarekin errepasatuko dugu,
marrak garbitzeko eta marrazki garbiagoa geratzeko.




Orduan, bigarren zatia lantzen hasiko gora, baing marrazkiok marra osko
baditu, izkina baretik hasiko gara, marra zehatz bot aukerotuz eta hutsuneen
analisi espaziala goratuz.

Sorkuntza-lanak bukatzean, ikasleen aniztasun artistikoa ikusaraziko da
talde handian. Komeni da ikasleen prozesua baloratzea, bai eta ikasle
bakoitzak argazki bakoitzean irudikatu nahi izan duen mezua ere.
Horretarako, lanak arbelean jarriko ditugu, argazkien talde emaitza
ikusteko. Jarduera bukatzeko, ikasle guztien arteko batzarra egingo da,
egindako lanez hitz egiteko eta argazkietan erabilitakoe elementuak
aztertzeko.

JARDUERA Auzoko erreportaria

Jardueraren iraupena: 30 minutu.
Adinak: Lehen eta Bigarren Hezkuntza,

Helburu nagusia: Aitona-amonen eta biloben arteko esperientziak
eta bizipenak partekatzea, bilobek beren aitona-amonak aintzat hartu eta
errespetatu ditzaten xede harturik, familiako kide preziatuak baitira.

Materiala:
b lkasleentzako elkarrizketa galdetegia.

Garapena:

lkasleel beren aitona-amonei buruzko galderaz osaturiko galdetegi bat
emango diegu. Horrela, aitona-amonen eta biloben arteko bizikidetza
sustatuko dugu, familiaren harremana indartze eta aberaste aldera.
Ikasleen aitona-amonen bizitzako istorioak eta iragana ekarriko ditugu
gogora,

Horrela, galdetegia etxera eraman, aitona-amonekin beraiekin bete eta,
gero, ikasgelan ikasleen erantzunak baloratuko dira. Egungo bizitza
modernoarekin dituzten ezberdintasunak eta antzekotasunak jorratuko
dira.

Galdetegiak honako galdera hauek izango ditu:

Mola duzu izena?

Zenbat anaia-arreba-ahizpa dituzu?

Zertan lan egiten zenuen eta zer adinetan hasi zinen?
Mon bizi izan zara?

Zer adinetan ezkondu zinen?

Zer jaten zenuen garal hartan?

Inolako kirollk egiten zenuen?

Zein izan da zure bizitzako unerik zoriontsuena?
Zertan aritzen zinen jolasean tikitan?

Mola zigortzen zintuzten?



» Nola gogoratzen dituzu zure ikastetxeko irakasleak?
» Nola aukeratu zenuen zure seme-alaben izena?
» Bizi izan al duzu kontatu nahi diguzun egoera zailen bat?

lkasleren batek gaur egun ez badu amonarik, amona zenaren bizipenez
galdetuko die senide hurbilei edota haren auzokide adineko bati.

Jarduera bukatzeko, gure ikasleen inguruko adinekoen gainean eskuratu
diren erantzunak partekatuke dira. Kasu honetan, zure aitona-amonak dira
El Salvadorreko adinekoen egungo egeerarekin antzik handiena izan
dezakeen belaunaldia.

8. Jarduera Eta zukzenbat dakizu?

Jardueraren iraupena: 30 minutu.

Adinak: Lehen eta Bigarren Hezkuntza (irakasleek beren ikasleen
eboluzio-garapenera egokitzen diren galderak aukeratuko dituzte).

Helburu nagusia: el salvadorreko kultura, geografia eta ohiturak
eragutzea, eta Proiektu osoan ikusitako ezagutza teknikoak finkatzea.

Materiala:
p Galdera eta erantzun zuzenen galdetegia irakasleentzat.

Garapena:

Telebista-lehiaketa bat eginga da, El Salvadorri buruzko galderez eta
esperientzia honetan agertuz joan diren kontuez beterikoa. Zehazki,
proiektu honetan zehar landuz joan garen berezko edukiak agertuko dira,
baina bestelako galderak ere bai. Horrenbestez, ikasleek ondorioztatu eta
erantzun okerrak baztertu beharko dituzte erantzun zuzenak asmatzeko.

Jarduerarik osoenetako eta teknikoenetako bat da, baina aldi berean
ikasleen gozamena eta jolasa du xede. Lehiaketan ez da irabazlerik izango,
hau da, galderak banan-banan garatuko dira denak finkatu arte,

Galdetegia:
1. Non kokatua dago El Salvadaor?
a) lparramerikan.
b) Erdialdeko Amerikan.
¢) Hegoamerikan.

2. Zer kolore ditu bertako banderak?
a) Urdina eta berdea.
b) Berdea eta zuria.
¢) Urdina eta zuria.



. Zer klima du El Salvadorrek?
a) Klima tropikala.

b) Klima mediterraneoa.

c) Klima ozeanikoa.

. Nolakoa da El Salvadorreko osasun zerbitzua?

d) Pribawa.

b) Publikoa.

¢) El Salvadorreko Konstituzio Politikoak xedatzen duenarekin
bat, herritarren osasuna ondasun publikoa da, eta Estatuak
doako laguntza emango die baliabiderik ez duten gaixoei eta,
oro har, biztanleei, gaixotasun kutsakorrak prebenitzeko.

. Dirua behar badute kostu handiko eragiketa baterako, nola lortuko dute?
a) Bankuari mailegua eskatuz.
b) Ahalik eta dirudik gehien bilduz familiako kideen eta
adiskideen artean, eta hala ere, ezin dituzte eragiketa horiek
ordaindu.

¢) Bikoitza lan eginez dirua lortzeko.

. Nartzuk bizi dira El Salvadorren?

a) Salvadortarrak besterik ez.

b) El Salvadorreko eta AEBko pertsonak.

c) El Salvador herrialdea kulturanitza eta etnia-anitza da.

. Hezkuntzari dagokionez, ordaindu behar al dute ikastetxera joateagatik?

a) Doakoa eta derrigorrezkoa da Batxilergora arte.

b} Pribatua da, eta familiek hilero ordaindu behar dute.

¢} Maila ekonomiko oneko familiek beren seme-alabak etxean hezi
ditzakete.

. Zein da osagai nagusia El Salvadorreko dietetan?
a) Patata,

b) Artoa.

£) Tamalak.

. Zein da plater tipiko nagusia?
a) Zebitxea.

bh) Pupusa.

€) Arroza eta barazkiak.

14.

Zein da El Salvadorreke erlijio nagusia?
a) Ebanjelikoa.

b} Ez dira sinestunak.

c) Katolikoa.

Zein da lurraldeko dantzarik ezagunenetako bat?
a) Torito pinto.

b) Dantza salvadortarra.

¢} Dantza modernoa.

Zer-nolako egoera du emakumeak gaur egun El Salvadorren?
al Erabateko askatasuna.

b) Gizonaren eskubide berdinak.

c) Berdintasunik ez eta eskubide gutxiago.

MNaiz da emakumearen eguna?
a) Martxoaren Ba.

b) Martcoaren 10a.

¢) Apirilaren 20a.

Zer adinetan hasten dira seme-alabak izaten El Salvadorreko
emakumeak?

al 30 urtetan.

b) 20 urtetan.

c) 25 urtetan.



'9. Jarduera Zorionaren ontzia

Jardueraren iraupena: 30 minutu.
Adinak: Lehen eta Bigarren Hezkuntza,

Helburu nagusia: Planetako biztanle guztientzake mundu
berdinzaleago eta bidezkoage bat nola sortu dezakegun irudikatzea.
lkasleen ekimena eta enpatia zeharkako gaiekiko sustatzea.

Materiala:

» Kristalezko pote bat,
» Paper puska txikiak.

Garapena;

Kristalezko flasko bat sortuko dugu eta testu hau: "nola sortu mundu
hobeago bat”. lkasle bakoitzak mezuak sartuke ditu kezkagarri zaizkion
galez eta proposatzen dituen konponbideez. Adibidez, ingurumeneko
hezkuntza, adinekoak errespetatzea, bakearen aldeko hezkuntza,
herritartasunerako hezkuntza, etab.

Astero, ikasle ezberdin batek paper horietako bat atera eta ozenki
irakurriko du ikasgelan. Gelako ikasleek batzarra egin, eta guztiek beren
ideia azaltzeko eta bestelako kezkak agertzeko aukera izango dute. Astero
ere beste paper batzuk sartzen ahalko dira gure ontzian.




.10. Jarduera Jakitea nahi izatea da

Jardueraren iraupena: 30 minutu.
Adinak: Lehen eta Bigarren Hezkuniza.

Helburu nagusia: Jakin-mina piztea, informazio bilaketa zehatzak
egiten ikastea eta El Salvadorreko herrialdeari buruz gehiago jakitea.

Materiala:
p Informatika gela.
» Papera eta boligrafoa.

Garapena:

lkasleen artean binakako edo hirunakako taldeak egingo ditugu jarduera
hau egiteko, eta talde bakoitzak ordenagailu bat izange du. lzan ere,
ikasleentzat interesgarria eta erakargarria izan daiteke bai ordenagailua
erabiltzea, bai eta teknologia berriak ikerketan, manipulazioan eta
adierazpenean erabiltzea ere; eta gauza eragingarria ere izan daiteke

ikasteko.

Oraingo honetan, irakasleek ez diete ikasleel Informaziorik emango,
ikasleek barneratu dezaten, baizik eta ikasleak berak arduratuke dira
informazioa bilatu, laburbildu eta azaltzeaz. Beraz, ikasleek berek gaiei
buruzko bilaketak egingo dituzte interneten eta, horrez gain, ikerketa egin
eta informaziorik garrantzitsuena aukeratu beharko dute laburpen bat
egiteko. Behin talde guztiek bukatutakoan, haletako bakoitzak bere lana
ikasgelan azalduko du, eta gainerako ikasleek haien azalpenari buruzko
galderak egingo dizkiete.

Hainbat gal jorra daitezke, hala nola herrialdeko ekonomia, osasuna,
hezkuntza, generoa, kultura, politika, hirugarren adina, lana, haurtzaroa,
herrialdeko fauna, klima, etab.



ERANSKINA:

ERAKUSKETAKO
ARGAZKIAK



F o

Lina Mercedes Espinoza (79, Ranche Grande)

Senarrak abandonatua, arropa eta etxeak garbitu behar izan zituen semea hazteko.
Hainbat urtez, Champa batean bizi izan ziren, xaflazko paretekin egina, harik eta, Mitch
urakanaren ondorioz (1998), GKE batek zementuzko biokez eraikitako etxebizitza txiki bat

eman zion arte.



Maria Luz Gonzalez (8, El Porvenir)

Analfabetoa da. Amak eskolatik atera zuen, ikaskideek jotzen zutelako, eta
hauxe esan zion: "Nekazaritzan lan egiten erakutsiko dizugu". Huraxe ikasi,
lan egin, senargaia hartu eta bederatzi seme-alaba izan zituen. Bera bakarrik
bizi da xaflaz egindako champa batean eta oraindik ere nekazaritzan lan
egiten du, baina gero eta ahulago dago. Zenbaitetan, ez du dirurik ere poltsa
bat esne edo ogia erosteko, eta seme-alabek ez diote laguntzen.
"Dagoenean, jaten dut; ez dagoenean, ez da jaten”, azaltzen du.



Maria Isabel Guardado Cruz (83, San Bartolo)

Bakarrik bizi zen, behin batean lurrera erori eta hanka hautsi zuen arte. Alaba nagusiak

bere etxera eraman Zuen zaintzeko. Handla da mina, balna istripuak lana uztera behartu
Zuen eta, orain, ez dute dirurlk lasaigarriak erosteko. Maria lsabelek, gainera, bestelako
Qsasun arazoak dauzka, giftzurrunak gaizki ditu, maiz zorabiatzen da, gutxi entzuten du eta

begi bateko ikusmena galdua du.



Concepcion Palacios (68, Las Areneras)

lloba txikia zaintzen du. Umetxo bakarra izan zuen, zazpi hilabeterekin hil
Zena, eta ezin izan zuen besterik izan. Ultzera bat dauka hankan eta,
ondorioz, urteak daramatza lanerako ezindua. Bakarrik hizi da, Estatu
Batuetara emigratu zuten lagun batzuek utzi dioten etxean.



LucilaMendoza(75, Rancho Grande)

Moiz jaio zen jakin gabe ere hazi zen. Zortzi seme-alaba izan zituen. Lauk
iraun zuten bizirik, eta lauzk ere nekazaritzan egindako lanari esker atera
zituen aurrera. Handitan, bilobaz arduratzea egokitu zizaion. Neskatoa
alabak berak utzi zion 2005ean, Estatu Batuetara lan bila emigratzeko, Orduz
geroztik, biak ere amak bidaltzen dizkien diruen mendean daude, baina
nekez iristen zaie jateko. |aguelinek (17 urte} desgaitasun bat dauka, eta
Lucilak neska zaintzen du.



Faustina Bernabé Martinez (78, San Carlos)
Zazpi urte zituela hasi zen lanean etxeak garbitzen. Lan horretan, ordea, diru
gehiago zuten pertsona boteretsuek gaizki tratatu zuten. Faustinak tratu
txarrak salatu zituen, baina salaketa horiek ezerezean gelditu ziren bet,
bizitza pribatukeo gauzak zirelakoan, eta ez zieten garrantzirik eman.



Agustina Pérez Ortiz (91, Nueva Concepcién)

2016an, Marcelino Guilléenekin (82 wurte) ezkondu zen, 50 wurtetik gora
elkarrekin bizi ondoren. Agustinak dio gizon ona dela, beti ongi tratatu
duelako, emakumearen bikotekide ohiak ez bezala. Marcelinok, gainera,
Agustinaren alaba maite du aita biologikna balitz bezala, Horregatik
bereganatu zuen Marcelinok Agustina, eta horregatik zaintzen du Agustinak
senarra, gizonak gorputz erdia paralizatua baitu duela sei hilabeteko osasun
arazo baten ondorioz.



Maria Cristina Martinez Sanchez (60, Primero de Mayo)

Logela agerian gelditu zale, hormetako bat erorl baltzen emakumea lo zegoenean.
Adobeak ez zituen euri-jasak jasan. Arriskutsua bada ere, etxean dirau, ez baitu huraxe
konpontzeko dirurik, ezta nora joaterik ere. Logela bat dauka ondoan, baina han, semea,
erraina eta hiloba bizidira.



Maria Isabel Guardado Cruz (83, San Bartolo)

Lanak eta beharrak eraginda ikasi behar izan du Maria Isabelek zenbatzen. Gerra hasieran,
senarra erall zuten, eta hamaika seme-alabarekin gelditu zen bera bakarrik, Diru askorik ez
zuenez bizitzeko, eskola utzl eta lanean hasteko eskatu zion alaba zaharrari, Handik 40
urtera, hezur haustura batetik ari da sendatzen alaba berberaren etxean, baina alaba
nekez iristen da hilabete bukaerara. *Pobrearen bizitza horrelakoa baita, lan eta lan egin
artna eta babarrunak lortzeko”, esaten du etsita



Margarita Martinez de Huezo (76, San Bartolo)
Margarita jostun ari da lanean bere kasa. Horrek esan nahi du ez duela diru-
sarrera finkorik lanaren truke. Hilez hil, berak bakarrik daki nola moldatzen
den $100rekin bizitzeko. Horixe da bere pentsioaren eta senar gaixoaren
pentsioaren emaitza. Ez du behar adina diru argi-faktura, janaria eta behar
dituzten sendagaiak ordaintzeko. Bestalde, ez da aski izaten ere Margaritak
noizbehinka jostun lanetan irabazten duen dirua, ezta bizirik gelditzen zaien
seme bakarrak “ahal duenean” ematen diena ere. Goseak estutzen baditu,
etxe inguruan korrika dabiltzan ciloak behintzat dituzte eskura.



...AKTIBISMORA:

BORROKAK ETA
LORPENAK



El Salvadorreko adinekoen bizi baldintzak zailak dira, craingoz ez baitute
ongizatea bermatua. Horren ondorioz, bildu, elkartu, antolatu eta
mobilizatzea erabaki dute beren eskubideak defenditzeko, bai eta bizitza
duina izateko behar duten guztia aldarrikatzeko ere.



2016

Kale-bilkura El Salvadorreko Batzar Legegilearen aurrean. Hedabideei
azalpenak ematen adinekoen aldarrikapenei buruz,

Eadelng Searles Cerde

2017

El Salvadorreko Sanchez Cerén presidenteak "Descartados” liburua jaso
zuen, El Salvadorren Adinekoaren Politika Nazionala onetsi zen ekitaldian .



.- qu,-.

Jﬂﬁﬂﬁlh EUHATl
s

2019

Klima-aldaketaren aurkako borroka ez da belaunaldi gazteenen kontu
hutsa. El Salvadorreko adinekoak bidezkotzat jotzen dituzten kausa
guztien alde mobilizatzen dira. irudian, justizia klimatikoa eskatzen ari dira.



2020

“Adinekoaren Eskubideak Babesteko Lege Berezi” berriaren cnespena
mugarria da, eta Adinekoen Duintasunerako Koalizio Nazionalaren parte-
hartzeari esker lortu da (Koalizie hori El Salvadorreko Adinekoen
Entitateen Plataforma da). Irudian, ordezkarien ondoan, El Salvadorreko
Batzar Legegileko Familia Batzordeko presidentea ageri da.



e

2021
A'Adinekoendako Osasun Arreta Integralerako Eredua” onetsi izana

ospatzeko ekitaldia. Adinekoak artatzeko plana da, haien osasunari
eragiten dioten dimentsio guztietan: fisikoa, peikologikoa, emozionala,
etab.



2022

"Koalizina" erakundeko kideak batzarrean bildurik, beren eskubideen
aldeborrokatzen jarraitzeko estrategiak sortze aldera. Borrokak dirau.

